
Uunga siunnersuut: Akileraaruserinermik ingerlatsineq pillugu Inatsisartut inatsisaata 

allanngortinneqarneranik Inatsisartut inatsisaat 

(Aningaasaqarnermut Naligiissitaanermullu Naalakkersuisoq)  

 

Simumiit Naalakkersuisut akileraaruserinermik ingerlatsineq pillugit Inatsisaata 

allanngorneqarneranik siunnersuutaanut imatut oqaaseqassaagut. 

Siullertut Siumumiik iluarivarput akileraarutinik ingerlatsinermi inatsisit pissutsinut nutaanut 

piareersarneqarneri. Massakkummi digital- imik sullissinerit, aningaarsarsiornikkullu 

avitseqatigiilluni ingerlatsinerit assigiinngittorpassuit nunarsuarmi pilersinneqartarput aamma 

nunatsinnut apuuttussat. Periarfissarpassuit IT aqqutigalugu nutaaliornikkut pilersinneqartarput, 

tassanilu suliffeqarfiit pioreersut sungiusimasagut aamma akileraartarnikkut eqqumanngikkutta 

equngasumik unammillerneqaratarsinnaaneri uuma inatsisip allanngornerata siullermik 

toqqammavilissavaa.  

EU- mi ilaasortanut peqqussutit (direktiv- it) nalimmassaasut nutarterneqarput assersuutingalugu 

Danmark- imi aamma inatsisinut allannguisut aammalu OECD- mi nunani tamalaanik 

aningaasarsiornikkut Kattuffiat sulissutigineqarluni aammalu nunani tamalaani akileraarutisigut 

qanoq aaqqissuussisoqarsinnaanersoq siunertaralugu piareersartoqarluni. Taamaattumik 

Siumumiik nuannaarutingaarput aamma nunatsinni pisunut piareersarluarnerput aammalu 

niuernikkut digitalimik nunarsuarmioqataangatta, siumoortumillusooq inatsisinik 

toqqammavissatsinnik, ajornaallisaasussanillu Naalakkersuisut piareersimammata.  

Siumumiik akileraartarnermik ingerlatsinermi inatsisip allanngornissaa akueraarput. 

Kuno Fencker, Siumut. 


